
Аннoтация: Ушбу илмий ишда тиш қаторидаги аномалия ва деформацияни 

олдини олишнинг замонавий усуллларини амалиётга тадбиқ қилиш ҳақида 

адабиётлар шархланди.  

Калит сўзлар: “протез”, “стоматология”, “дисфункция”, “пластинка”, 

“окколюзия”, “техналогия”, “ортопедия”. 

 

Сўнгги йиллар давомида тиш-жағ тизими аномалиялари ва 

деформацияларининг замонавиий ташхислаш усуллари тадбиқ этилганлигига 

қарамасдан афсуски тарқалиш кўрсаткичи ҳар йили ўсиб бориши кузатилмоқда.    

Стоматологик касалликлар орасида тиш-жағ аномалиялари учраши ва 

тарқалганлиги бўйича тишлар кариеси ва пародонт касалликларидан кейин 

учинчи ўринни эгаллаб турибди [Онопа Е.Н., Bardsley P.F. 2004]. 

 Мактаб ёшидаги болалар орасида оғиз бўшлиғи тўқима ва аъзоларидаги 

нуқсонлар, жумладан тиш-жағ аномалия ва деформациялари кўп учрайди. 

Мутахассислар таҳлилига кўра  ҳозирги кунда Россия Федерациясида болалар ва 

ўсмирлар юз-жағ тизими ривожланиши давридаги нуксонлар 75% кузатилади 

[Логинова Н.К1994].  

 Қатор илмий нашрлардан маълумки, тиш-жағ аномалиялари ва 

деформацияларининг ривожланиши полиэтиологик саналади. Жумладан, 

умумий этиологик омиллар: боланинг антенатал даврдаги нуқсонлари - 

туғилганда тана вазнининг камлиги, ҳомиладорлик ва туғилиш нуқсонлари, 

ҳомила ривожланишининг ортда қолиши, асаб тизимининг бузилиши,  

чақалоқлик даврида турли касалликлар билан касалланиш, овқат рационини 

бузилиши, рухий зўриқишлар: маҳаллий этиологик омиллар - зарарли одатлар 

натижасида тиш-жағ соҳаси фаолиятидаги салбий ўзгаришлар, сут тишларини 

нотўғри даволаш, сут тишларини эрта йўқотилиши, тиш қаторларидаги 

нуқсонларни вақтида бартараф этилмаслиги шулар жумласидандир [ Виноградов 

С.И., Шулькина Н.М., 1992; Камышева Л.И., Аникиенко А.А., 1995; Al-Khotani 

А. 2018]. 

 Аксарият ҳолатларда болалар ўртасида тиш-жағ тизими аномалияларини 

эрта ташхиси ва даволаш муолажалар олиб борилмаслиги натижасида, ушбу 

нуқсонларнинг келиб чиқиши ва асоратларнинг олдини олиш масалалари 

хозирги куннинг долзарб муаммоларидан бири хисобланади [Минаева Р.Н. 1994;  

Малыгин Ю.М., Берсенева Е.Л. 2000; Bardsley P.F.2004]. 

 Турли хил окклюзия аномалиялари мавжуд беморларни ретроспектив 

тахлил қилиш орқали, болалар орасида тиш-жағ аномалияларининг тарқалганлик 

даражасини ўрганиш шуни кўрсатдики, эрта тиш алмашиниш даврида 

орофациал дисфункция тарқалганлик даражаси юқори бўлади. Ёши катталашиб 

бориши билан болаларда орофациал диссфункцияни ўрнини тиш-жағ 

аномалиялари эгаллайди ва юз-жағ соҳаси функционал бузилишларига ва чакка-

пастки жағ бўғими ўзгаришларига олиб келади [Маннанова Ф.Ф., 1996]. 

Шуни хулоса қилиб айтамизки зланишларимиз давомида 100 дан ортиқ 

адабиётлар билан танишиб, болалар ва ўсмирлар тишларини эрта йўқотиш 

сабаблари кўрсатилганлигини аниқладик, аммо тишларни эрта йўқотишни 

даволаш ва асоратларни олдини олиш ҳақида изланишлар мавжуд эканлигини 

бизни қовонтирди ва келажакда шукаби изланишлар натижасидан янада янги 

ютуқларга эришиш мумкинлиги аниқ равшан кўриниб бизни бу йўналишда янги-

янги ютуқларга эришишимиз мумкинлигини кўрсатиб беради. 

